
La Carta Del Apostol San Pablo a
Filemon

1Jabi mi qui naa chaniraatiibo ca Pablo ca éa xo
naa. Nobé xaté Timoteo yaxo tsi mia joihuaquia,
Filemon. Jasca, mia ri tsi Xxo nobé xaté ri, naa
no béta Dios bax yonocoriabéquihai cato. Jabi
Jesucristo tahé&hax preso qui é nanéhacani quiha.
2 Jasca, mi xob0 ca catihai ca chahahuacanaibo,
noba poi maxco Apia, nobé xaté Arquipo, naa no
béta yonocoriabéquihai cato, tihi cabo joihuaquia.
3 Noba Jahépa Dios, noba Ibo Jesucristo, tihi caba
mato shomahuano. Mato ja ranihuacano ra.

Shinajiaxéni ca Filemon

4Mi bax béhoxpama tsi Dios qui “Gracias” iroha-
irohaquia, mi jabi jia ca yoati & nicani quéshpi
na. S Jiaria tsi xo toa noba Ibo Jesu, toa ca cha-
hahuacanaibo, tihi cabo mi noihaina iquia. Jasca,
anomaria tsi xo toa Dios qui mi chitimihai ri. Tihi
tsi nicahax “Gracias” iroha-irohaquia ranihi na.
6 Jasca, jaboqui Ibo qui mi chitimihai ca huétsa
bo qui mi yoaxéti Xo iquia. Tocapimino tsi noqui
Cristo shomahuariahai ca cahéyoicaxécani quiha
jato ri. Tihi tsi nicaquia jaboqui mi bax béhoxqui
na. 7Jasca, mi noihai ca iqui tsi rani-raniquia ra.
“Dios nohiria bo mébi-mébiriahi quiha Filemon” i é
qui jaca ni quiha ra, ébé xaté. Jiaria tsi xo toa mi
noihaina iquia.

Pablo bénanina

8-9 Noiriahai ca mi nori iqui tsi huésti ca jahué
pistia mia nicacasquia é bax ati. Jabi Cristo 0 ca
chama jaya xo €a, mia yonati, jia ca mia amati.
Jishopé. Tocacasyama xo €a. Jama, mia nicaquia.
Shinaparihué. Huésti ca joni siri cato, naa Jesu-
cristo tahéhax tsi preso nori ca Pablo ca tsi xo naa
mia nicahaina. 10 Né4 tsi é béta tsi xo ébé baqué
Onésimo, mi jabahuanish ca yonati. Preso xo tsi
naa joni € béboniqué Ibo qui. 11Jabi chahahuanox
pari tsi quiha mahitsa ja i-ipaoniqué mi qui. Jama,
jaboqui éa meébiriahi quiha; jasca, jaboqui mia
mébiriapix€hai ca ja nori. 12Jatsi jaboqui jahari mi
yonati raacasquia. Jabija cano tsi cohuéxéquia tia.
13 Jasca, mi yonati chitiacasquia ra, mia ja ratino
iquish na. Ea mébiti métsaria X0 mi yonati, preso
tsi € iqué no, Cristo Chani tahéhax na. 14]Jama,
tocayamaxéquia ra, mi qui jia yama ja imitsa iqui
na. Jasca, tocati mia € nicarohano tsi noihaxma
tsi “ahué” i é qui mi qué aqué iquia. E qui yoi
tsi Xo toa acaina. Noba xaté bo no mébixéti xo,
noixo na. 15Jabi siri tsi mi quima mi yonati jabani
quiha. Jama, tanaroha pistia tsi xo iquia, jaboqui
mi i-ipachai ca yonati ja nori iqui na. Shoma
ixéqui mia ja bacaqué no. 16 Bacahax yonati oqué-
oquéria ixéhi quiha. Jaboqui mibé xaté tsi xo ra.
Jasca, anomaria tsi xo toa mi yonati € noihaina.
Tsayahué. Mi yonati yoi jatsi Cristo 0 ca xaté, tihi
cabo tsi xo toa mi yonati jaboqui ra.

17Mi rabéti pi € no tsijia tsi mi yonati joihuahué,
€a mi joihuacatsai jasca cato. 18 ;Tonia yoi ca mia
pasomaha ja ayamayamani? ¢Mi noho ca cuenta
ja jayamayamani? Tocapijaqué tsi noho cuenta 0
tsi janahué ra. 19 Jahari mia copixéquia, naa Pablo

cato. Jabi noho méqué yoi tsi naa chani mi qui
quénéquia ra. Jasca, ¢& noho ca cuenta jayamani
mia ra? Toa nicaquia. Jatsi shinaparihué. Mi
shina yoi € qui mi axéti Xo ra mi bax é ani quéshpi
na. 20Jaiquitsijia tsijahari miyonati mijoihuano,
ébé xaté. Jatsi Ibo tahéxo tsi €a ranihuahué, mi
Cristo 0 ca xaté é nori quéshpi na.

21Jabi tocaxéqui mia tia. Ja iqui tsi raquéxoma
tsi naa chani mi qui quénéquia. Tonia mi yonati
cahéno tsi mia é nicahai ca oqué tsi jahari bixéqui
shomahuano. Toa mia nicaquia. Preso quima
tséquéti 0 pasoquia mi qui caxéna, & bax mi
béhoxhai ca iqui na.

Chani réso

23 Mia joihuahi quiha € béta ca Epafras. Jesu-
cristo tahéhax preso xara xonaajoniri, éajascaria.
24 Jasca, néd xo € béta yonocobéquicanaibo huétsa
bo, naa Marcos, Aristarco, Demas, Lucas. Mato
joihuacani quiha tihi cabo ri.

25 Noba Ibo Jesucristdo mia shomahuano. Iqué.
Amén.

